
				এই পাতাটির মুদ্রণ সংশোধন করা প্রয়োজন। 
রবীন্দ্র-রচনাবলী م\ C
ছিড়িয়া পড়িয়া গেল জগতের সমস্ত বাধন | উঠিল রে মহাশূন্যে গরজিয়া তরঙ্গিয়া ছন্দোমুক্ত জগতের উন্মত্ত আনন্দকোলাহল । ছিড়ে গেল রবি শশী গ্রহ তারা ধূমকেতু,
কে কোথায় ছুটে গেল, ভেঙে গেল, টুটে গেল, চন্দ্ৰে সূর্যে গুড়াইয়া চূৰ্ণ চুৰ্ণ হয়ে গেল । মহা অগ্নি জ্বলিল রে, আকাশের অনন্ত হৃদয়অগ্নি, অগ্নি, শুধু অগ্নিময় । মহা অগ্নি উঠিল জুলিয়া জগতের মহা চিন্তানল । খণ্ড খণ্ড রবি শশী, চূর্ণ। চূর্ণ গ্রহ তারা
বিন্দু বিন্দু আঁধারের মতো
নিমেষেতে যেতেছে মিশায়ে ।
আছিল অনাদি অন্ধকার, সৃজনের ধ্বংসযুগান্তরে রহিল অসীম হুতাশন । অনন্ত আকাশগ্রাসী অনলসমুদ্রমাঝে
করিতে লাগিলা মহাধ্যান ।
(VD
জগৎ-স্রোতে ভেসে চলো, যে যেথা আছ ভাই ! চলেছে যেথা রবি শশী চল রে সেথা। যাই । কোথায় চলে কে জানে তা, কোথায় যাবে শেষে, জগৎ-স্রোত বহে গিয়ে কোন সাগরে মেশে ।
উঠেছে মহা কলরব অসীমে যেতে যেতে |
ভাসিছে শত গ্রহ তারা, ডুবিছে শত শত । ঢেউয়ের ‘পরে খেলা করে আলোকে আঁধারেতে, জলের কোলে লুকাচুরি জীবনে মরণেতে ।

				 এই পাতা শেষ সম্পাদিত হয়েছে ১০:৫৬টার সময়, ২১ জুলাই ২০১৭ তারিখে।

